
విశ్వంభర, హైదరాబాద్ : తెలంగాణ రాష్ట్ర సాధన 
ఉద్యమంలో కలంతో కెమెరాలతో, వార్తల ద్వారా 
ఒకపక్క పోరాడుతూనే మరోపక్క ప్రత్యక్ష ఉద్యమం-
లో పాల్గొ న్న ఉద్యమ జర్నలిస్టు లను గుర్తించి వారికి 
తగిన గుర్తింపు, గౌరవం, సంక్షేమం పథకాలు అమలు 
చేయాలని తెలంగాణ జర్నలిస్టు  ఫోరమ్ అధ్యక్షుడు 
అల్లం నారాయణ కోరారు. సెక్రటేరియట్ ఎదురుగా 
ఉన్న తెలంగాణ అమర వీరుల స్మారక కేంద్రంలో 
రాష్ట్ర ప్రభుత్వం ఏర్పాటు చేసిన తెలంగాణ ఉద్యమ 
కారుల గుర్తింపు కమిటీకి మంగళవారం టీజే ఎఫ్ 
పలు డిమాండ్లు , సూచనలతో కూడిన ఒక వినతిపత్రం 
అందజేసింది. ఈ సందర్భంగా టీజే ఎఫ్ అధ్యక్షుడు 
అల్లం నారాయణ మాట్లా డుతూ సమైక్యాంధ్రలో 
ఆంధ్రా యాజమాన్యాలు, హెచ్ ఓడిల కింద పనిచే-
స్తూనే, ఉద్యోగాలను సైతం ఫణంగా పెట్టి తెలంగాణ 
జర్నలిస్టు లు తెలంగాణ రాష్ట్ర సాధన ఉద్యమంలో పని -
చేశారని అన్నారు. ఎన్నో అవమానాలు, వత్తిడులు, ప్ర -
భుత్వ, పోలీసుల నిర్బందాలను ఎదుర్కొని జర్నలిస్టు లు 
పనిచేశారు అన్నారు. ఉద్యోగం ఉంటుందో, పోతుందో 
తెలియని పరిస్థితుల్లో  కూడా జర్నలిస్టు ల పోరాటం 
మరువలేనిది అన్నారు. 
తెలంగాణ రాష్ట్రం ఏర్పడి 12 ఏళ్లు  పూర్తయినా, ఇంకా 
ఆంధ్రా భావజాల మీడియానే తెలంగాణలో రాజ్యమే-
లుతుందని, తెలంగాణ అస్తిత్వంతో కూడిన మీడియా 

సంస్థలను ఏర్పాటు చేయాలని, ఆదిశగా ప్రభుత్వం 
ఆలోచించాలని అల్లం నారాయణ ఉద్యమకారుల 
గుర్తింపు కమిటీని కోరారు.
అల్లం నారాయణ నాయకత్వంలో తెలంగాణ ఉద్యమ-
కారుల గుర్తింపు కమిటీకి తెలంగాణ జర్నలిస్టు ల ఫోరం 
ప్రాధానమైన ఐదు అంశాలతో కూడిన వినతి పత్రాన్ని 
అందజేశారు.
1. తెలంగాణ ఉద్యమంలో ప్రత్యక్షంగా పాల్గొ న్న జర్న-
లిస్టు లను అధికారికంగా తెలంగాణ ఉద్యమకారులు -
గా గుర్తించి, వారికి ఇళ్లు , ఇళ్ల స్థలాలు, అక్రిడిటేషన్ 
కార్డు లు, హెల్త్ కార్డు లు ఇతర సంక్షేమ పథకాలు త్వరి-
తగతిన అందేలా ప్రభుత్వం చర్యలు తీసుకునే విధంగా 
సిఫారసు చేయలని కోరారు. 

2. మీడియా రంగంలోకి కొత్తగా వచ్చే యువ జర్నలి-
స్టు ల వృత్తిపరమైన నైపుణ్యాలను పెంపొందించేందుకు 
ప్రభుత్వం ప్రత్యేక శిక్షణా కార్యక్రమాలను నిరంతరం ని -
ర్వహించి, మీడియా అకాడమీ ద్వారా వాటిని మరింత 
బలోపేతం చేసేలా సిఫారసులు చేయాలన్నారు.
3. ఉద్యమంలో కీలక పాత్ర పోషించిన సీనియర్ 
జర్నలిస్టు లకు ప్రత్యేక ప్రోత్సాహకాలు కల్పించడం 
ద్వారా కొత్తగా ఏర్పడే మీడియా సంస్థల్లో  అవకాశాలు 
కల్పించేలా చర్యలు తీసుకోవాలని సిఫారసు చేయాలని 
కోరారు. ఇది జర్నలిస్టు ల సంక్షేమానికి దోహదపడటమే 
కాకుండా తెలంగాణ ప్రయోజనాల పరిరక్షణకు కూడా 
ఉపయోగపడుతుందని వినతిపత్రంలో పేర్కొన్నారు.
4. తెలంగాణ రాష్ట్రం ఏర్పడి 12 సంవత్సరాలు గడిచినా 

తెలంగాణ మీడియా మరింత బలోపేతం కావాల్సిన 
అవసరం ఉందని, ఉద్యమంలో ముందుండి పోరాడిన 
సీనియర్ సంపాదకులు, జర్నలిస్టు ల నేతృత్వంలో 
తెలంగాణ మీడియా హౌస్‌‌ల స్థా పనకు ప్రభుత్వం 
రూ.1,000 కోట్ల ప్రత్యేక కార్పస్ ఫండ్ ఏర్పాటు చేసేలా 
ప్రభుత్వానికి సిఫారసు చేయాలని కోరారు.
5. తెలంగాణ ఉద్యమంలో కలంతో, కెమెరాతో 
పోరాడిన జర్నలిస్టు ల సేవలకు తగిన గౌరవం, గుర్తింపు, 
భద్రత కల్పించడం ద్వారా మాత్రమే తెలంగాణ ఉద్యమ 
స్ఫూర్తికి నిజమైన గౌరవం చెల్లించినట్లవుతుంది. ఈ 
వినతులను సానుకూలంగా పరిశీలించి ప్రభుత్వానికి 
తగిన సిఫారసులు చేయాలని కోరారు.
ఉద్యమ కారుల గుర్తింపు కమిటీకి వినతిపత్రం ఇచ్చిన 
వారిలో అల్లం నారాయణతో పాటు సీనియర్ సంపా-
దకులు కె.శ్రీనివాస్, టీజెఎఫ్ ప్రధాన కార్యదర్శి, మాజీ 
ఎమ్మెల్యే క్రాంతి కిరణ్, టీజేఎఫ్ రాష్ట్ర నాయకులు ఎ.ర -
మణ కుమార్, టీయూడబ్ల్ యూ జే రాష్ట్ర ప్రధాన కార్యదర్శి 
ఆస్కాని మారుతీ సాగర్, కోశాధికారి పి.యోగనంద్, 
రమేష్ పల్లె వెంకన్న, చిత్రం సైదులు, సురేష్, భాస్కర్,  
యాదగిరి గౌడ్, కందుకూరి రమేష్ బాబు, ఓరుగంటి 
సతీష్, సూరజ్, రమణ, బలరాం, చైతన్య, యుగేందర్, -
విద్యా వెంకట్, కట్ట కవిత,సుమబాల, నెల్లు ట్ల కవిత, 
లతో పాటు పలువురు జర్నలిస్టు  సంఘం నాయకులు 
పాల్గొ న్నారు.

తెలంగాణ ఉద్యమకారుల సంక్షేమ సంఘం చైర్మన్ కాచం సత్యనారాయణ మంగళవారం చైతన్యపురి 
లోని రాష్ట్ర కార్యాలయంలో ఉద్యమకారులైన శ్రీకాంత్, హుస్సేన్, గిరి గౌడ్, బాలరాజ్ గౌడ్ లకు ప్రశంస 
పత్రాలను అందజేశారు.					             ( విశ్వంభర, ఎల్బీనగర్)

తెలంగాణ ఉద్యమకారుల సంక్షేమ సంఘం చైర్మన్ కాచం సత్యనారాయణ చేతుల మీదుగా ప్రశంస 
పత్రాలను  వెంకన్న, మల్లయ్య, అంజయ్య, వెంకట్ రాములు, పి వెంకన్న, జానయ్య లు అందుకున్నారు. 

( విశ్వంభర, చైతన్యపురి)

ప్రశంస పత్రాలు అందజేత 
విశ్వంభర, హైదరాబాద్ : తెలంగాణ ఉద్యమకారుల సంక్షేమ సంఘం చైర్మన్ డా కాచం 
సత్యనారాయణ చేతుల మీదుగా మంగళవారం చైతన్యపురిలోని  తెలంగాణ ఉద్యమకారుల 
సంక్షేమ సంఘం రాష్ట్ర కార్యాలయంలో ఉద్యమకారులకు ప్రశంస పత్రాలు అందజేశారు. 
ప్రశంస పత్రాలు అందుకున్న వారిలో లింగస్వామి, ఈరయ్య, యాదగిరి, నరసింహ, రామ -
కృష్ణ, సాయి కృష్ణ, కృష్ణ యాదవ్, చంద్రశేఖర్, వంశీకృష్ణ గౌడ్, మనోజ్ కుమార్, సాయి 
కిషోర్ లు ఉన్నారు. ఈ సందర్భంగా వారు మాట్లా డుతూ కాంగ్రెస్ పార్టీ తెలంగాణ ఉద్యమం -
లో పాల్గొ న్న ఉద్యమకారులకు ఇస్తానన్న హామీలను అమలు చేయాలని అన్నారు.

ప్రశ్నించే గొంతులను అణచలేరు
- ప్రధాన కార్యదర్శి ఉప్పల శ్రీనివాస్ గుప్త

విశ్వంభర, నాగోల్ : లోక్‌‌సభ ప్రతిపక్ష నాయకుడు రాహుల్ 
గాంధీ, కాంగ్రెస్ జాతీయ అధ్యక్షుడు మల్లికార్జు న ఖర్గే, 
ప్రియాంకా గాంధీతో పాటు కాంగ్రెస్ పార్టీ సీనియర్ నాయకు-
లను పోలీసులు అరెస్టు  చేయడాన్ని టీపీసీసీ ప్రధాన కార్యదర్శి 
ఉప్పల శ్రీనివాస్ గుప్త తీవ్రంగా ఖండించారు. ప్రజల తరఫున ప్ర-
శ్నించే ప్రతిపక్షాన్ని పోలీసు బలంతో అణచివేయాలని ప్రయత్నిం -
చడం ప్రజాస్వామ్యానికి ప్రమాదకర సంకేతమని పేర్కొన్నారు. నీట్ పరీక్షల నిర్వహణలో 
చోటుచేసుకున్న అవకతవకలు, పేపర్ లీకేజీ ఆరోపణలతో దేశవ్యాప్తంగా లక్షలాది మంది 
విద్యార్థు లు, వారి తల్లిదండ్రులు తీవ్ర ఆందోళనకు గురవుతున్నారని ఉప్పల శ్రీనివాస్ గుప్త 
అన్నారు. నీట్ వ్యవహారంపై సమగ్ర విచారణ చేపట్టి బాధ్యులపై కఠిన చర్యలు తీసుకోవాలని, 
కేంద్ర విద్యాశాఖ మంత్రి నైతిక బాధ్యత వహించాలని ఆయన డిమాండ్ చేశారు.

లయన్స్ క్లబ్ వనస్థలిక్రాంతి 320సి నూతన కార్య వర్గ ఎన్నిక
విశ్వంభర, వనస్థలిపురం : లయన్స్ క్లబ్ అఫ్ 
వనస్థలిక్రాంతి, 320 సి. 2026-2027.సంవ-
త్సరానికి డైరెక్టర్ ల ప్రమాణ స్వీకారం వన -
స్థలిపురంలోని ఎస్ వై ఎన్ గ్రాండ్ హోటల్ 
నందు మందా సురేష్ కుమార్  ఫస్ట్ డిస్ట్రిక్ట్ 
గవర్నర్ ఇన్స్టలేషన్ అధికారిగా వ్యవరించి 
క్లబ్ డైరెక్టర్స్ చేత ప్రమాణం చేయాంచినారు. క్లబ్ అధ్యక్షులు గా సంతాపూర్ రామ చంద్ర-
రావు, కార్య దర్శి గా షేకర్ గౌడ్, కోశాధికారి గా  సంధ్య రాణి, మొదటి  వైస్ ప్రెసిడెంట్ గా 
భూపాల్ రెడ్డి, రెండవ వైస్ ప్రెసిడెంట్ గా స్వరాజ్ కుమార్ బట్టు ,మెంబెర్ షిప్ ఛైర్ పర్సన్ 
గా దొడ్డి చక్రధర్,  కోఆర్డినేటర్ గా సాధు కృష్ణ కిషోర్, మార్కెటింగ్ ఛైర్ పర్సన్ గా శ్రీనివా-
స్, అడ్మిన్ గా నిహారిక, సర్వీస్ ఛైర్ పర్సన్ గా వెంకట్ స్వామి, డైరెక్టర్లు  గా సాధు శ్యామ్ 
ప్రసాద్, మారం రాజు రామ చంద్రరావు, నంది రాజు లక్ష్మి నారాయణ ఎన్నికయ్యారు. ఈ 
కార్యక్రమనికి ముఖ్య అతిథి గా లయన్ కె హరీష్ రెడ్డి, ప్రత్యేక అతిథి గా  లయన్ కి ఇన్నారెడ్డి  
అతిథి లుగా వెంకట్ నారాయణ రెడ్డి, చీఫ్ అడవ్ైసర్ రెండవ  వైస్ గవర్నర్ గుంటుక షేకర్ 
రెడ్డి, డిస్టిక్ క్లబ్  కార్య దర్శి కళ్ళం మోహన్ రెడ్డి, డిస్టిక్ క్లబ్  కోశాధికారి మూలవర్తి శ్రీనివాస 
రావు, లయన్  లక్ష్మి మూర్తి,లయన్ కృష్ణ వేణి,  మెంబెర్స్ పాల్గొ న్నారు. ఈ సందర్బంగా రామ 
చంద్ర రావు మాట్లా డుచు ఈ క్లబ్ ద్వారా చాలా సేవ కార్యక్రమా లు చేపడతామని తెలిపారు.

ధర్మా రెడ్డి కాల్వ నుండి సాగునీటికి నీటి విడుదల
విశ్వంభర, వలిగొండ : ధర్మారెడ్డి కాలువ జీరో పాయింట్ వద్ద నుండి దిగువ ప్రాంతాలకు 
సాగునీటిని విడుదల చేసిన ప్రభుత్వ విప్, నకిరేకల్ ఎమ్మెల్యే  వేముల వీరేశం  , భువనగిరి 
ఎమ్మెల్యే కుంభం అనిల్ కుమార్ రెడ్డి. ఈ సందర్భంగా ప్రభుత్వ విప్, నకిరేకల్ ఎమ్మెల్యే 
వేముల వీరేశం మాట్లా డుతూ భువనగిరి, నకిరేకల్ నియోజకవర్గా ల ప్రజల చిరకాల 
ఆకాంక్ష అయిన ధర్మారెడ్డి కాలువ ద్వారా నీటిని విడుదల చేయడం ఎంతో ఆనందంగా 
ఉందన్నారు. ముఖ్యమంత్రి రేవంత్ రెడ్డి ఈ ప్రాంతంలో పాదయాత్ర సందర్భంగా ఇచ్చిన 
హామీ మేరకు కాలువ పనులను వేగవంతంగా పూర్తి చేశామని తెలిపారు. ప్రజా పాలన ప్ర-
భుత్వం ఏర్పడిన తర్వాత కాలువల ఆధునీకరణ చేపట్టి రైతులకు సాగునీరు అందేలా చర్యలు 
తీసుకున్నామని పేర్కొన్నారు. ఈ సందర్భంగా భువనగిరి ఎమ్మెల్యే  కుంభం అనిల్ కుమార్ 
రెడ్డి  మాట్లా డుతూ ధర్మారెడ్డి కాలువ ద్వారా ఈ ప్రాంత ప్రజలకు సాగునీటిని అందించడం 
సంతోషకరమని అన్నారు. ఈ కార్యక్రమంలో నాయకులు ,కార్యకర్తలు పాల్గొ న్నారు.

తెలంగాణ ఉద్యమంలో పాల్గొ న్న జర్నలిస్టు లకు ప్రత్యేక గుర్తింపు, గౌరవం కల్పించాలి
తెలంగాణ అస్తిత్వ మీడియా సంస్థలను ప్రోత్సహించాలి: అల్లం నారాయణ

అమ్మవారికి ప్ర‌‌త్యేక పూజ‌‌లు
విశ్వంభ‌‌ర‌‌, వనస్థలిపురం : వనస్థలిపురంలో బావసార్ క్షత్రియ సమాజం ఆధ్వర్యంలో మం -
గ‌‌ళ‌‌వారం అమ్మవారికి ప్ర‌‌త్యేక పూజ‌‌లు ఘనంగా నిర్వహించారు. ఈ కార్యక్రమానికి ముఖ్య 
అతిథిగా మాజీ కార్పొరేటర్ లక్ష్మీ ప్రసన్న హాజరై భ‌‌క్తి, శ్ర‌‌ద్ధ‌‌ల‌‌తో పూజల్లో  పాల్గొ ని, నిర్వాహ-
కులను అభినందించారు. ఈ సందర్భంగా బావసార్ క్షత్రియ సమాజం సభ్యులు జవాల్కర్ 
శేఖర్, గడాల హరి, గడాల అర్చన తల్దే సత్యనారాయణ తదితరులు పాల్గొ ని కార్యక్రమాన్ని 
విజయవంతం చేశారు. పూజా కార్యక్రమంలో పెద్ద సంఖ్యలో భక్తులు, సమాజ సభ్యులు 
పాల్గొ ని అమ్మవారి ఆశీస్సులు పొందారు.

అనంతపురం రూరల్ పోలీస్ స్టేషన్‌‌లో 
యువతి ఆత్మహత్యాయత్నం 

విశ్వంభర, అనంతపురం : అనంతపురం రూరల్ పోలీస్ 
స్టేషన్ లో యువతి ఆత్మహత్యాయత్నం వివరలోకి వెళ్తే 
సోమలదొడ్డి సి పి ఐ కాలనీ నివాసం ఉంటున్నటువంటి 
యువతి ని మాజీ విద్యార్థి సంఘం నాయకుడు  కుల్లా య -
ప్ప  ప్రేమ పేరుతో మోసం చేసి వాడుకోవడంతో ఆ యువతి 
సోమవారం ఎస్పీ ఆఫీసులో ఫిర్యాదు చేయగా ఆ కంప్లైంట్ 
ను రూరల్ పోలీస్ స్టేషన్ కి ఫార్వర్డ్ చేస్తారు. మంగళవారం 
ఆ యువతి రూరల్ పోలీస్ స్టేషన్ కి వెళ్లగా అక్కడ కుల్లా యప్ప నేను నిన్ను పెళ్లి చేసుకోనని 
కళాఖండిగా చెప్పడంతో మనస్థా పన చెందిన యువతి పోలీస్ స్టేషన్ పరిధిలో ఫినాయిల్ 
తాగి ఆత్మహత్యకు యత్నించింది. అనంతరం ఆ యువతిని అనంతపురం ప్రభుత్వ హాస్పిటల్ 
కు తరలించినట్లు  సిఐ శ్రీకాంత్ మీడియాకు వెల్లడించారు.

శ్రీ రామకృష్ణా పురం డివిజన్ కాంగ్రెస్ పార్టీ 
అధ్యక్షునిగా పున్న గణేష్ నేత

విశ్వంభర, ఎల్బీనగర్ : మూడు దశాబ్దా లుగా కాంగ్రెస్ 
పార్టీలో కాంగ్రెస్ పార్టీ కార్యకర్తగా పనిచేస్తున్న పున్న  గణేష్ 
నేత రెండవసారి డివిజన్ కాంగ్రెస్ పార్టీ అధ్యక్షునిగా ఎంపి -
కయ్యారు. ఈ సందర్భంగా ఆయన మాట్లా డుతూ డివిజన్ 
కాంగ్రెస్ పార్టీ అధ్యక్షుడుగా రెండవసారి నియామకానికి 
సహకరించిన మహేశ్వరం నియోజకవర్గం కాంగ్రెస్ పార్టీ 
ఇన్చార్జ్ కిచ్చన్నగారి లక్ష్మారెడ్డి, టీపీసీసీ సభ్యులు దేప భాస్కర్ రెడ్డిలకు కృతజ్ఞతలు తెలియజే-
సారు. ముఖ్యమంత్రి ఎనుముల రేవంత్ రెడ్డి, మంత్రి దుదిల్ల శ్రీధర్ బాబు, టీపిసీసీ అధ్యక్షులు 
బొమ్మ మహేష్ కుమార్ గౌడ్, జిల్లా  అధ్యక్షులు చల్లా  నరసింహారెడ్డి సలహాలు సూచనలతో 
పార్టీ బలోపేతానికి కృషి చేస్తామన్నారు. కాంగ్రెస్ ప్రభుత్వం చేస్తున్న అభివృద్ధి, సంక్షేమ 
పథకాలను ప్రజలకు చేరే విధంగా పనిచేస్తానని, డివిజన్లో ని కాలనీల సమస్యలను తీర్చి 
సమస్యలు లేని డివిజన్ గా మార్చడానికి కృషి చేస్తానన్నారు. ప్రభుత్వ, పార్టీ కార్యక్రమాలు 
విజయవంతం చేయడానికి నిరంతరం కృషి చేస్తానని తెలిపారు.

నూతన కార్యవర్గాన్ని  అభినందించిన ఎమ్మెల్యే సుధీర్ రెడ్డి 
విశ్వంభర, ఎల్బీనగర్ : ఇటీవల 
సరూర్నగర్ మండల ఆర్యవైశ్య 
సంఘం నూతన కార్యవర్గం కొ -
లువుదిరింది. అధ్యక్షుడిగా నీల 
మధుసూదన్ గుప్తా నియామకమ-
య్యారు. మంగళవారం నూతన కా-
ర్యవర్గ సభ్యులు  ఎమ్మెల్యే దేవీ రెడ్డి 
సుధీర్ రెడ్డిని మర్యాదపూర్వకంగా కలిశారు.  ఈ సందర్భంగా నూతన కార్యవర్గాన్ని  ఎమ్మెల్యే 
అభినందించి ఘనంగా సన్మానించారు. అనంతరం ఆయన మాట్లా డుతూ ఆర్య వైశ్యులు 
అంటే తనకు ప్రత్యేకమైన అభిమానమని, ఏ అవసరం ఉన్న తన వద్దకు నిరభ్యంతరంగా 
రావచ్చని తగిన సహాయ సహకారాలు అందిస్తారని తెలిపారు. ఈ కార్యక్రమంలో ఆర్గనై-
జింగ్ సెక్రటరీ కక్కిరేణి మట్టపల్లి , మీడియా కమిటీ చైర్మన్ నేలoటి వెంకటేశ్వర్లు , యువజన 
సంఘం అధ్యక్షుడు  రాఘవేందర్, మార్యల రాజు, ఎల కంటి రవీందర్, జూలూరి సురేష్, 
ఊరే రవీందర్, జూలూరి గోపాల్, బిజ్జల రమేష్, ఉమాశంకర్ తదితరులు పాల్గొ న్నారు.

ఎన్టీఆర్ నగర్ డివిజన్ కాంగ్రెస్ పార్టీ అధ్యక్షుడిగా 
ముప్పిడి లింగస్వామి గౌడ్

విశ్వంభర, సరూర్ నగర్ : మహేశ్వరం నియోజకవర్గం 
ఎన్టీఆర్ నగర్ డివిజన్ కాంగ్రెస్ పార్టీ అధ్యక్షుడిగా  ముప్పిడి 
లింగస్వామి గౌడ్  ఎన్నికయ్యారు. ఈ మేరకు మహేశ్వరం 
నియోజకవర్గ కాంగ్రెస్ పార్టీ ఇన్‌‌చార్జి కిచ్చెన్నగారి లక్ష్మారెడ్డి 
, టీపీసీసీ సభ్యులు దేప భాస్కర్ రెడ్డి  ఆయన నియామకాన్ని 
అధికారికంగా ప్రకటించారు.ఈ సందర్భంగా ముప్పిడి 
లింగస్వామి గౌడ్ మాట్లా డుతూ, నూతనంగా ఏర్పడిన ఎన్టీఆర్ నగర్ డివిజన్‌‌కు కాంగ్రెస్ 
పార్టీ అధ్యక్షుడిగా సేవ చేసే అవకాశం కల్పించిన మహేశ్వరం నియోజకవర్గ ఇన్‌‌చార్జి కి-
చ్చెన్నగారి లక్ష్మారెడ్డి, టీపీసీసీ సభ్యులు దేప భాస్కర్ రెడ్డికి హృదయపూర్వక కృతజ్ఞతలు 
తెలిపారు. ఎన్టీఆర్ నగర్ డివిజన్‌‌లో కాంగ్రెస్ పార్టీని క్షేత్రస్థా యి నుంచి మరింత బలోపేతం 
చేసి, ప్రజలకు అందుబాటులో ఉండే నాయకత్వాన్ని అందిస్తానని ఆయన పేర్కొన్నారు. పార్టీ 
కార్యకర్తలను సమన్వయం చేసుకుంటూ ప్రజా సమస్యల పరిష్కారానికి నిరంతరం కృషి 
చేస్తానని, పార్టీ అభివృద్ధికి అంకితభావంతో పనిచేస్తానని ఆయన స్పష్టం చేశారు.

పార్కు ఆక్రమణలపై 
హైడ్రా కమిషనర్ ను కలిసిన ఎమ్మెల్యే సుధీర్ రెడ్డి

విశ్వంభర, ఎల్బీనగర్ : ఎల్.బి.నగర్ నియోజకవర్గ బైరామల్ గూడలోని ఎస్.వి.కాలనీ (శ్రీ 
వెంకటేశ్వర కాలనీ) పబ్లిక్ పార్కును ఆక్రమణల నుండి రక్షించడానికి తక్షణ చర్యలు తీసు -
కోవాలని ఎల్. బి.నగర్ శాసనసభ్యులు  దేవిరెడ్డి సుధీర్ రెడ్డి హైడ్రా కమీషనర్  రంగనాధ్ 
ను  ఎస్.వి.కాలనీవాసుల తో   కార్యాలయంలో వినతి పత్రం అందజేశారు .ఈ సందర్భంగా 
సుధీర్ రెడ్డి  మాట్లా డుతూ గతంలో ఈ పార్క్ అభివృద్ధి కోసం దాదాపు 12 లక్షల రూపాయలు 
మంజూరు చేయడం జరిగింది. పార్కుల్లో  వాకింగ్ ట్రాక్ , అందమైన మొక్కలు నాటించడం 
జరిగింది అని తెలిపారు. అనంతరం పార్కు నందు అక్రమంగా నిర్మాణాలను చేపడుతున్న 
నేపథ్యంలో అట్టి నిర్మాణాలను తొలగించి పార్కును పూర్తి స్థా యిలో పునరుద్ధరణ చేయాలని 
కోరారు. అందులో ఒక రేకుల షెడ్డు  అక్రమంగా నిర్మించడం జరిగింది తెలిపారు. అట్టి రేకుల 
షెడ్డు ని తొలగించాలని కోరారు.అనంతరం కమీషనర్ రంగనాధ్  మాట్లా డుతు తప్పకుండ 
రెండు రోజుల్లో  మా యొక్క సిబ్బందిని పంపించి మీ యొక్క పార్క్ ఆక్రమణల నుండి 
విడిపించి కాలనీవాసులకు పార్క్ అందుబాటులోకీ తీసుకొస్తామని హామీ ఇచ్చారు.కార్య-
క్రమంలో చంపాపేట్ డివిజన్ భారస పార్టీ అధ్యక్షులు రాజిరెడ్డి,కాలనీ అధ్యక్షులు అమృత 
రెడ్డి,ఉపాధక్షులు బాలస్వామి,కోశాధికారి అనంతరెడ్డి,గౌరవ సలహాదారులు విశ్వనాధం,ఆ-
ర్గనైజింగ్ సెక్రటరీ వెంకట్ రెడ్డి,సభ్యులు శ్రీనివాస్,రాజేందర్ రెడ్డి,సుధాకర్ రెడ్డి పాల్గొ న్నారు.

విశ్వంభర, తెలంగాణ బ్యూరో : కార్మిక 
వర్గం ఐక్యంగా ప్రతిఘటిస్తేనే సమస్యల పరి-
స్కారమైతాయని ఐ.ఎన్.టి.యు.సి జాతీయ 
అధ్యక్షులు, మాజీ రాజ్యసభ సభ్యులు డా. జి. 
సంజీవ రెడ్డి అన్నారు. ఐ.కె.పి వి.ఓ.ఏ లకు  
అండగా నిలవడానికి, వారి హక్కులను 
పరిరక్షించడానికి, మరియు న్యాయమైన 
పోరాటం కోసం ముందుకు సాగడానికి 
ఐ.ఎన్.టి.యు.సి అచంచలమైన నిబద్ధతను 
కట్టు బడి ఉందని తెలిపారు. హైదరాబాద్, 
బాగ్ లింగంపల్లి, విఎస్టి ఫంక్షన్ హాల్ లో 
మంగళవారం తెలంగాణ రాష్ట్ర ఐ.కె.పి 
వి.ఓ.ఏ అసోసియేషన్ (ఐ.ఎన్.టి.యు.సి) 
ప్రథమ మహాసభలు ఘనంగా ప్రారంభమై -
య్యాయి. ఈ మహాసభకు అసోసియేషన్ 
గౌరవ సలహాదారు  వై. నాగన్న గౌడ్ అధ్య-
క్షత వహించగా ముఖ్యఅతిథిగా డా. జి. 
సంజీవ రెడ్డి, గౌరవ అతిథిలుగా రాష్ట్ర కనీస 
వేతనాల మండలి చైర్మన్ బి. జనక్ ప్రసాద్,  
ఐ.ఎన్.టి.యు.సి తెలంగాణ రాష్ట్ర ముఖ్య 
ఉపాధ్యక్షులు,  తెలంగాణ రాష్ట్ర ఐ.కె.పి 
వి.ఓ.ఏ అసోసియేషన్ అధ్యక్షులు మొగుళ్ళ 
రాజిరెడ్డి, ఐ.ఎన్.టి.యు.సి తెలంగాణ రాష్ట్ర  
ప్రధాన కార్యదర్శి ఆర్.డి. చంద్రశేఖర్ లు 
పాల్గొ న్నారు. ఈ సభలనుద్దేశించి డా. జి. 

సంజీవ రెడ్డి మాట్లా డుతూ ఐ.కె.పి వి.ఓ.ఏ 
లను ప్రభుత్వ ఉద్యోగులుగా గుర్తించి, కనీస 
వేతనం నెలకు రూ. 26000 చెల్లించాలని 
ప్రభుత్వంపై ఒత్తిడి తెస్తామని చెప్పారు. 
ఐ.కె.పి వి.ఓ.ఏ ల సమస్యలకు సంబంధిం-
చిన పలు అంశాలపై కాంగ్రెస్ ప్రజా  ప్రభు -
త్వం సానుకూల దృక్పథంతో ముందుకు 
వచ్చిందని, త్వరలో అన్ని సమస్యలు 
పరిస్కారమైతాయని తెలిపారు. మొగుళ్ళ 
రాజిరెడ్డి మాట్లా డుతూ  ఐ.ఎన్.టి.యు.సి 
ప్రతినిధి బృందం ఇటీవలే రాష్ట్ర మంత్రి సీత-
క్కను, రాజ్యసభ సభ్యులు వెం నరేందర్ రెడ్డి 
ను కలసి దీర్ఘకాలికంగా పెండింగ్ లో ఉన్న 
ఐ.కె.పి వి.ఓ.ఏ ల సమస్యలను పరిష్కరించా-
లని విన్నవించామని, మంత్రి సీతక్క, ఎంపీ 
వెం నరేందర్ రెడ్డి వెంటనే స్పందించి ము -
ఖ్యమంత్రి రేవంత్ రెడ్డి దృష్టికి తీసుకెళ్లి పరి -
ష్కరిస్తామని హామీ ఇచ్చారని  తెలిపారు. 
వేగంగా క్షీణిస్తున్న జీవన మరియు పని 
పరిస్థితులను మెరుగుపరచడానికి,  కార్మి-
కుల ప్రాథమిక హక్కులు, కనీస వేతనం 
మరియు సామాజిక భద్రతల విషయంలో 
ముఖ్యమంత్రి రేవంత్ రెడ్డి ప్రభుత్వం కట్టు -
బడి ఉందని చెప్పారు. బి. జనక్ ప్రసాద్ 
మాట్లా డుతూ ఐ.కె.పి వి.ఓ.ఏ ల డిమాండ్లు  

అన్ని న్యాయమైనవేనని, వారికీ కనీస 
వేతనాలు చెల్లించేందుకు క్రూస్ చేస్తానన్నా -
రు. వై. నాగన్న గౌడ్ మాట్లా డుతూ ఐ.కె.పి 
వి.ఓ.ఏ ల సమస్యలను పరిష్కరించడానికి 
రాష్ట్ర ప్రభుత్వం సానుకూలంగా స్పందిం-
చడం హర్షణీయమని,  కనీస వేతనం 
పెంచడంతోపాటు, వీవోఏలను ప్రభుత్వ  
ఉద్యోగులుగా గుర్తించి,  అర్హు లైన వీవోఏ -
లకు సీసీలుగా ఉద్యోగోన్నతి కల్పించాలని,  
వీవోఏలకు రూ.10 లక్షల ప్రమాద, ఆరోగ్య 
బీమా సౌకర్యం, విధి నిర్వహణ కోసం 
ట్యాబ్‌‌‌‌ల సౌకర్యం కల్పించాలని కోరారు. 
ఆర్.డి. చంద్రశేఖర్ మాట్లా డుతూ ఐ.కె.
పి వి.ఓ.ఏ లకు ఐ.ఎన్.టి.యు.సి అండగా 
ఉంటుందని, వారి సమస్యలు పరిష్కరిం-
చేవరకు పోరాడుతుందని తెలిపారు. ఈ 
మహాసభలో ఐ.ఎన్.టి.యు.సి రాష్ట్ర ముఖ్య 
ఉపాధ్యక్షులు బి. విజయ్ కుమార్ యాదవ్, 
ప్రధాన కార్యదర్శి వి.భాస్కర్ రెడ్డి, మహిళా 
నేత కొండా పద్మ, అసోసియేషన్ వర్కింగ్ 
ప్రెసిడెంట్ వి. ప్రభాకర్, పి. అరుణ రెడ్డి, 
ప్రధాన కార్యదర్శి శరత్ కుమార్, ఉపా -
ధ్యక్షులు కవిత తోపాటు రాష్ట్ర వ్యాప్తంగా 
దాదాపు 3000 ఐ.కె.పి వి.ఓ.ఏ లు ప్రతిని-
ధులుగా పాల్గొ న్నారు.

కార్మిక వర్గం ఐక్యంగా ప్రతిఘటిస్తేనే సమస్యల పరిష్కారం 

మహేశ్వరం నియోజకవర్గం ఆర్కె పురం 
డివిజన్ వాసవి కాలనీ లోని అష్ట లక్ష్మి దే 
వాలయంలో సుదర్శన స్వామి తిరునక్ష 
త్రమును పురస్కరించుకొని   సుదర్శన 
యాగంను వైభవంగా నిర్వహించారు. 
గ్రహ బాధని నివారణ, సకల నరదృష్టి  
నివారణకు ఈ హవన  కైంకర్యము 
నిర్వహించడం జరిగిందని అష్ట లక్ష్మి 
దేవాలయ చైర్మన్ తెలిపారు.

( విశ్వంభర, సరూర్ నగర్)

విశ్వంభర, హైదరాబాద్ : జనగణన–2027లో చేపట్టనున్న కుల -
గణనలో ప్రతి గుర్తింపు పొందిన కులానికి “యూనిక్ నేషనల్ కాస్ట్ 
కోడ్ కేటాయించకుండా కేవలం ఓపెన్-ఎండెడ్ విధానంలో కులాల 
వివరాలు నమోదు చేస్తే, మరోసారి బీసీలకు తీవ్ర అన్యాయం జరిగే 
ప్రమాదం ఉందని జాతీయ బీసీ సంక్షేమ సంఘం జాతీయ ఉపాధ్య-
క్షులు, బీసీ జేఏసీ రాష్ట్ర కోఆర్డినేటర్ గుజ్జ సత్యం హెచ్చరించారు. 
హైదరాబాద్‌‌లో నిర్వహించిన మీడియా సమావేశంలో ఆయన 
మాట్లా డుతూ  దేశ చరిత్రలో తొలిసారిగా కులగణన చేపట్టడం 
స్వాగతించదగ్గ నిర్ణయమే అయినప్పటికీ, శాస్త్రీయ విధానాన్ని 
అనుసరించకపోతే ఈ చారిత్రాత్మక అవకాశమే ప్రశ్నార్థకంగా 
మారే ప్రమాదం ఉందన్నారు. గతంలో 2011లో నిర్వహించిన 
సామాజిక-ఆర్థిక కుల సర్వే లో ఒకే కులం అనేక పేర్లతో నమోదు 
కావడం, వేలాది ప్రాంతీయ పేర్లు , భాషా భేదాలు, స్పెల్లింగ్ తేడాల 
కారణంగా డేటా విశ్లేషణ క్లిష్టంగా మారిందని గుర్తు చేశారు. ఆ తప్పి -
దాల నుంచి కేంద్ర ప్రభుత్వం పాఠాలు నేర్చుకోవాల్సిన అవసరం 

ఉందన్నారు. ప్రస్తుతం జనగణన–2027కు సంబంధించి మొదటి 
దశ ప్రక్రియలు పూర్తికాగా, రెండో దశలో ప్రశ్నావళి పరీక్షలు 
జరుగుతున్నాయని తెలిపారు. ఈ నేపథ్యంలో దేశవ్యాప్తంగా ప్రతి 
గుర్తింపు పొందిన కులానికి ముందుగానే యూనిక్ నేషనల్ కాస్ట్ 
కోడ్ కేటాయించి, అదే కోడ్ ఆధారంగా కుల వివరాలు నమోదు 
చేయాలని ఆయన డిమాండ్ చేశారు. ఈ మీడియా సమావేశంలో 
బీసీ నాయకులు శ్రీనివాస్, జిల్లా  నరేందర్ తదితరులు పాల్గొ ని 
యూనిక్ నేషనల్ కాస్ట్ కోడ్ అమలుకు మద్దతు ప్రకటించారు.

ప్రతి కులానికి ప్రత్యేక కోడ్ కేటాయించినప్పుడే శాస్త్రీయ కులగణన సాధ్యం
జాతీయ బీసీ సంక్షేమ సంఘం జాతీయ ఉపాధ్యక్షులు గుజ్జ సత్యం


